
ՈՐՈՇՈՒՄ

___, 2011 թվականի N ___Ն
ԳՈՒՅՔ ՕՏԱՐԵԼՈՒ ԹՈՒՅԼՏՎՈՒԹՅԱՆ ՄԱՍԻՆ

Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան` Հայաստանի Հանրապետության կառավարությունը ո ր ո շ ու մ է.
            
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը “Գյուղական տարածքների տնտեսական զարգացում”, “Արտադրական ենթակառուցվածքների վերականգնում” և “Շուկայավարման հնարավորություն ֆերմերներին” ծրագրերի միջոցներով գնված և Հայաստանի Հանրապետության կառավարության աշխատակազմի ‘’Գյուղական տարածքների տնտեսական զարգացման ծրագրերի իրականացման գրասենյակ“ պետական հիմնարկի հաշվեկշռում գտնվող 2 միավոր տրանսպորտային միջոցը (այսուհետ՝ գույք) համաձայն հավելվածի, օտարել դասական աճուրդով` որպես գույքի առանձին տարրեր:

  
2. Սահմանել գույքի` Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2010 թվականի նոյեմբերի 26-ի դրությամբ գնահատված արժեքը և մեկնարկային գինը` համաձայն հավելվածի:

3. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) առաջին աճուրդը կազմակերպել և անցկացնել սույն որոշումն ուժի մեջ մտնելուց հետո երկամսյա ժամկետում,

2) աճուրդի անցկացման օրվանից առնվազն մեկ ամիս առաջ վարչության պաշտոնական կայքում և  www.azdarar.am հրապարակել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների մասին, 

3) առաջին աճուրդի ժամանակ չվաճառված գույքի վաճառքի նպատակով կազմակերպել աճուրդներ, ընդ որում, յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցվում է վերջին աճուրդի  մեկնարկային գնի 20 տոկոսի չափով,

4) աճուրդի հաղթողի կողմից (այսուհետ` գնորդ) առաջարկված գնի, ինչպես նաև գույքի արժեքի որոշման համար նախատեսված գումարի (ներառյալ ավելացված արժեքի հարկը) վճարումից հետո, մեկամսյա ժամկետում, գնորդի հետ կնքել օտարման պայմանագիր՝ դրանում նախատեսելով, որ գնորդը պարտավորվում է իր միջոցների հաշվին վճարել տրանսպորտային միջոցի պետական հաշվառման հետ կապված Հայաստանի Հանրապետության օրենսդրությամբ սահմանված գումարներն ու տուրքերը:

4. Սահմանել, որ աճուրդի հաղթողը պարտավոր է`

1) գույքի վաճառքի գինը վճարել աճուրդի արձանագրությունը ստանալուց 5-օրյա ժամկետում Հայաստանի Հանրապետության արժույթով` գույքի վաճառքի գինը ուղղելով “Պետական սեփականություն համարվող հիմնական միջոցների (ֆոնդերի) օտարումից մուտքեր” գանձապետական հաշվին: 

2) իր միջոցների հաշվին վճարել գույքի օտարումից ծագող գույքային իրավունքի պետական գրանցման հետ կապված վճարներն ու տուրքերը: 

5. Հայաստանի Հանրապետության կառավարության աշխատակազմի ղեկավարին` գույքի վաճառքից ստացված ամբողջ գումարը “Պետական սեփականություն համարվող հիմնական միջոցների (ֆոնդերի) օտարումից մուտքեր” գանձապետական հաշվին փոխանցվելուց հետո մեկամսյա ժամկետում կազմել և սահմանված կարգով ՀՀ կառավարության աշխատակազմ ներկայացնել ՀՀ 2011 թվականի պետական բյուջեում վերաբաշխում կատարելու մասին ՀՀ կառավարության որոշման նախագիծ, որի համաձայն գույքի օտարումից ստացված միջոցները կփոխանցվեն “Գյուղական տարածքների տնտեսական զարգացման ծրագրերի իրականացման գրասենյակ” պետական հիմնարկի ծրագրային հաշվին: 

6. Սույն որոշումն ուժի մեջ է մտնում հրապարակմանը հաջորդող օրվանից:

Տ. ՍԱՐԳՍՅԱՆ

Տ Ե Ղ Ե Կ Ա Ն Ք
“Գույք օտարելու թույլտվության մասին” ՀՀ կառավարության որոշման նախագծի հիմնավորում

Որոշման նախագծի 1-ին կետով նախատեսվող ավտոմեքենաների օտարումը պայմանավորված է հետևյալ հանգամանքներով.

Հաշվի առնելով Գյուղատնտեսության զարգացման միջազգային հիմնադրամի և ՕՊԵԿ զարգացման միջազգային հիմնադրամի աջակցությամբ Հայաստանի Հանրապետությունում ”Գյուղական կարողությունների ստեղծում” նոր վարկային ծրագրով նախատեսվող  աշխատանքների ծավալները, ինչպես նաև հիմնարկում առկա ավտոմեքենաների տարատեսակ լինելը և  մաշվածության աստիճանը, անհրաժեշտություն է առաջացել կրճատելու և թարմացնելու հիմնարկի տրանսպորտային միջոցների կազմը:

    

     
ՏԵՂԵԿԱՆՔ
<<Գույք օտարելու թույլտվության մասին>>  ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման մասին
Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:
ՏԵՂԵԿԱՆՔ
<< Գույք օտարելու թույլտվության մասին >>  ՀՀ կառավարության որոշման նախագծի  ընդունման առընչությամբ ընդունվելիք այլ իրավական ակտերի կամ դրանց ընդունման բացակայության մասին
Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է << Գույք օտարելու թույլտվության մասին >>    ՀՀ  կառավարության որոշման նախագիծը
1. “Իրավական ակտերի մասին” Հայաստանի Հանրապետության 2002 թվականի ապրիլի 3-ի թիվ ՀՕ- 320 օրենքը: 

2. Հայաստանի Հանրապետության կառավարության 2003 թվականի հունիսի 13-ի N882-Ն որոշումը:

3. Հայաստանի Հանրապետության կառավարության 1998 թվականի մարտի 27-ի N209-Ն որոշումը:

4. Հայաստանի Հանրապետության և Գյուղատնտեսության զարգացման միջազգային հիմնադրամի միջև կնքված <<Շուկայավարման հնարավորություն ֆերմերներին>> և  <<Գյուղական տարածքների տնտեսական զարգացման>>  ծրագրերի ֆինանսավորման համաձայնագրերը:

